
Rumida da naiv fracziun Zernez - stagiun 2025/26 - surdattas da lavur  
Il gremi respunsabel ha surdat las incumbenzas per la rumida da naiv illa fracziun da Zernez per la prosma stagiun 
d’inviern 2025/26. La rumida da naiv vain manada tras da las seguaintas dittas: Bagger Cello GmbH, Alfons 
Mayolani SA, Engiadina Recycling AG e Terretaz SA.  
 
Sistem d’immundizchas moloc - lavurs d’impressari - surdatta 
In connex cul proget d’immundizchas cun nouvs molocs a Susch e Lavin ha il cumün surdat las lavurs d’impressari 
a la firma Foffa Conrad SA, Zernez.  
 
Sistem da video ed audio - surdatta 
Il preventiv 2025 prevezza ün import da 55'000 chf per ün nouv sistem da video ed audio per la chasa da scoula, 
l’aula dal Center Cumünal e per la plazza da sport dal Center da Sport. L’incumbenza es gnüda surdatta a la firma 
Koller Elektro AG, San Murezzan. Las lavurs vegnan manadas tras amo quist’on.  
 
Veicul cumünal - credit supplementar 
La suprastanza cumünala ha deliberà ün credit supplementar in l’import da 40'000 chf pel rimplazzamaint d’ün 
Pick-Up per la gruppa da lavur cumünala illa fracziun da Zernez.  
 
Burning Mountain - barat d’infuormaziun 
In sia sezzüda da principi november ha la suprastanza cumünala gnü ün barat d’infuormaziun culs respunsabels 
dal festival Burning Mountain. Id es gnü discus e trat ün facit da l’occurrenza da l’ultima stà ed ils organisaturs 
han orientà sur da l’ediziun da prossem on.  
 
Preventiv 2026 - deliberaziun a man da la radunanza cumünala   
In duos lectüras ha la suprastanza cumünala insembel culla direcziun operativa trattà detagliadamaing ils 
preventivs dal quint da success e dal quint d’investiziuns 2026. Ils preventivs han pudü gnir sancziunats a man 
da la radunanza cumünala dals 3 december 2025. 
 
Radunanza cumünala - tractandas definitivas dals 3 december 2025    
La suprastanza cumünala ha approvà la glista da tractandas definitiva per la radunanza cumünala dals 
3 december 2025. A quista radunanza vain preschantà il preventiv 2026 sco eir las cunvegnas da prestaziun culla 
regiun Engiadina Bassa / Val Müstair per la perioda dal 2026 fin 2030. Implü vain dumondà ün credit 
supplementar per la cumprita definitiva da la maschina da far loipa in l’otezza da 210’000 francs. 
 
Büro electoral per las votaziuns federalas e chantunalas dals 30 november 2025 
La suprastanza cumünala ha elet il büro electoral per las votaziuns federalas e chantunalas dals 30 november 
2025. Al büro electoral fan part: Domenic Toutsch sco president, Jürg Wirth, Gian Andri Godly, Duosch Städler e 
Corsin Scandella sco actuar. 
 
Il Cumün da Zernez ha acconsenti ils seguaints permiss da fabrica: 
- Parcella no. 0269, Roner Livio, Zernez - tet sur la s-chala externa 
- Parcella no. 2082 e 3478, Cumün da Zernez, Zernez - molocs Susch e Lavin 
- Parcella no. 3048, Möhr Claudio, Lavin - installaziun plazza cun pumpa da chalur aua/ajer 

 
Dumondas da fabrica BaB 
La suprastanza cumünala ha concess in sias sezzüdas ün permiss da fabrica per edifizis dadour la zona da 
construcziun (BaB): 
- Parcella no. 0822, Salt Mobile SA - modificaziun antenna existenta God da la Güstizia 

 


